
দিগন্তব্যাপী মেঘান্ধকার-সমাচ্ছন্ন নিশায় অবিশ্রান্ত বৃষ্টির মধ্যে আততায়ী কর্ত্তক আক্রান্ত হইয়া প্যা্ট্রিক স্মিথ ডেকের উপর হইতে যখন সমুদ্রবক্ষে নিক্ষিপ্ত হয়,—সেই সময় সে রেলিং-সংরক্ষিত একটি ‘লাইফ-বেণ্ট’ টানিয়া লইয়াছিল। সেই ‘লাইফ-বেণ্ট’টি হাতে লইয়াই সে আটলাণ্টিক মহাসমুদ্রের উত্তাল তরঙ্গ-ভঙ্গীয় ফেনোর্ম্মি-মুখর অন্ধকার বক্ষে নিপতিত হইল!—সে সময় তাহার বাহ্যজ্ঞান বিলুপ্তপ্রায়।

 সমুদ্রে পড়িয়া চেতনা সঞ্চার হইলে, মুহূর্ত্তে মধ্যে সে তাহার সে উভয় হস্তে লাইফ, শোচনীয় অবস্থা হৃদয়ঙ্গম করিতে সমর্থ হইল, বেণ্টটি আঁকড়িয়া ধরিয়া তাহার ভিতর মাথা পুরিয়া দিল, এবং তাহার চক্রের উপর উভয় বাহু সংস্থাপিত করিয়া সমুদ্রে ভাসিতে লাগিল।—দুই একবার হাবুডুবু খাইলেও লাইফ-বেল্টের উপর নির্ভর করায় স্মিথকে আর ডুবিতে হইল, না; সে স্তম্ভিত হৃদয়ে ভীতিবিস্ফারিত নেত্রে চারি দিকে চাহিয়া দেখিল। উর্দ্ধে মেঘমণ্ডিত অন্ধকার আকাশ, চতুর্দ্দিকে উত্তাল তরঙ্গসঙ্কুল আট্লাণ্টিক মহাসমুদ্রের সীমাহীন বারিরাশি, পদতলে অতলস্পর্শ সমুদ্র-গর্ভ! তখনও অশ্রান্ত বেগে বৃষ্টি পতিত হইতেছিল; আকাশে মেঘের কোলে বিদ্যুতের নীলাভ লোল জিহ্বা! সেই সুতীব্র বিদ্যুৎ-শিখায় তাহার চক্ষু ধাঁধিয়া গেল; কড় কড় বজ্রধ্বনিতে তাহার কর্ণ বধির হইল।










[image: ]

[image: ]

'https://bn.wikisource.org/w/index.php?title=পাতা:রূপসী_বোম্বেটে_-_দীনেন্দ্রকুমার_রায়.pdf/১২৫&oldid=1742425' থেকে আনীত


					বিষয়শ্রেণী: 	মুদ্রণ সংশোধন করা হয়েছে




				

			
			
		

		
			

		 এই পাতা শেষ সম্পাদিত হয়েছে ১৮:১৪টার সময়, ১২ এপ্রিল ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

